
Annex 1 

 

Klizište „Aličkovići“, MZ Mionica 1 u gradu Gradačac – FAZA 1 

TEHNIČKI OPIS 

1.  Uvod   

U MZ Mionica I, naselje Aličkovići prema Projektnom zadatku konstatovano je da već duže 

vremena egzistira jedno veće klizište koje se periodično reaktivira čije su grube dimenzije (širine 

oko 220m i dužine oko 200 m). U zoni predmetnog klizišta nalazi se poljoprivredno zemljište i 

voćnjaci, kao i sedam stambenih objekta sa više pomoćnih objekata. Teren je u skoro cijeloj 

dužini ulegao i jako deformisan sa vidljivim procesima klizanja. Objekti se nalaze u zoni 

uticajnog dijela klizišta, odnosno u neposrednom zaleđu klizišta. Pored jednog objekta je 

hitnom intervencijom urađeno pobijanje drvenih šipova. Pomenuto klizište zahvata oranice i 

voćnjake u površini od cca 40.000 m2. Zbog velike slivne površine, morfologije terena i 

neriješene odvodnje olučnih vertikala stambenih objekata, značajan je doticaj vode u samo 

klizište i tijelo klizne mase iznad i ispod klizišta. Klizište prijeti da se približi i drugim navedenim 

objektima.  

Prema glavnom projektu sanacije klizišta u MZ Mionica, naselje Aličkovići, na predmetnom 

području su izdvojena 4 zasebna aktivna klizišta (K1, K2, K3 i K4). Fazom 1 obuhvaćena je 

sanacija klizišta K1 i K2. 

Izvršenim istraživanjem definisan je: 

 Prostorni obuhvat aktivnog klizišta, 

 Geološke, inženjerskogeološke i hidrogeološke karakteristike terena u i njegovom 

neposrednom okruženju, 

 Prijedlog sanacije klizišta. 

Klizište 1  

Ovo izdvojeno aktivno klizište nalazi se ispod novog objekta Aličković Selima i čelo klizišta je 
udaljeno oko 6,0m od temelja navedenog objekta. U cilju sprečavanja širenja klizišta i 
ugrožavanja objekta provedene su interventne sanacione mjere u vidu pobijanja drvenih 
šipova, što je dalo rezultata jer nije došlo do direktnog ugrožavanja objekta. Ispod objekta 
formiran je visoki čeoni odsjek (5,5m) gdje dolazi do izbijanja izvora koji dio materijala pretvara 
u kašastu masu tako da u tom dijelu dolazi do sklizavanja manje količine masa. Prema 
informacijama mještana u zoni sadašnjeg plastenika (vrh grebena) u ranijem periodu egzistirala 
je manja baruština koja je vremenom zatrpana, međutim navedeni izvor se pojavljuje u pravcu 
pomenutelokacije baruštine.   

Izdvojeno  klizište K-1  ima sljedeće morfometrijske karakteristike 

- dužina klizišta  104,0   m 
- širina klizišta u nožici  27,0  m 
- širina klizištza u čelu  29,0  m 



- površina klizišta 2730,0   m2 
- dubina klizišta   3,5m 
- zapremina klizišta   10.000  m3 
- visina čeonog odsjeka  5,5m 
- kota čela klizišta 191,3 mnv 
- kota nožice klizišta   161,3  mnv 
- prosječan nagib klizišta  16 ° 

 

Predmetno klizište pripada grupi aktivnih višefaznih konsekventnih (kontaktnih klizišta), tako da 
se najdublja klizna ravan  nalazi na kontaktu sa laporcima, a prema veličini pripada grupi srednje 
velikih i plitkih klizišta. U gornjem dijelu nalazi se deficit masa, dok u srednjem i donjem dijelu 
dolazi do akumuliranja masa i  zbijanja masa. Nožica klizišta udaljena je oko 30m od lokalnog 
potoka, a klizno tijelo je značajno zavodnjeno.  
 

Klizište 2 

Ovo klizište se nalazi na većoj udaljenosti od stambenih objekata (48m), a ne može se širiti u 
zaleđu jer se tu nalazi stabilna grebenasta forma. Eventualno širenje ovog klizišta može se desiti  
u bokovima i nožici klizišta i eventualno se spojiti sa klizištima K-1 i K-3. Nožica klizišta od potoka 
udaljena je oko 60m 

Izdvojeno   klizište K-2  ima sljedeće morfometrijske karakteristike 

- dužina klizišta  47,0   m 
- širina klizišta u nožici  20,5  m 
- širina klizištza u čelu  24,0  m 
- površina klizišta 1.100,0   m2 
- dubina klizišta   2,5m 
- zapremina klizišta   2750,0  m3 
- visina čeonog odsjeka  4,3m 
- kota čela klizišta 182,0 mnv 
- kota nožice klizišta  164,5  mnv 
- prosječan nagib klizišta  21 ° 

 

Zbog složenih morfoloških karakteristika terena pojave klizanja na ovom dijelu terena ima 

karakter klizanja materijala klizišta sa konstatovanim kliznim ravnima u više nivoa, što utiče na 

povećan rizik za stanovništvo ovog dijela naselja, a mogućnost interventne sanacije je veoma 

ograničena i ne bi dala značajne efekte. Sve dosadašnje privremene sanacione mjere nisu dale 

vidljivih rezultata u smislu stabilizacije terena. 

Projektnim zadatkom je definisana površina obuhvata kao i program istražnih radova i izrada 

Glavnog projekta. 

Glavni projekat sanacije klizišta je urađen na osnovu rezultata provedenih istražnih radova u 

geološkom elaboratu i sadrži: 

 Osnovne podatke o klizištu 

 Koncept sanacije klizišta 

 Detaljni opis mjera sanacije 



 Rezultate provedenih analiza i očekivane efekte sanacije 

 Uslove izvođenja radova 

 Uticaj provedenih mjera na prirodnu sredinu 

 Izvršen odabir potpune konstrukcije i načina sanacije vodeći računa o očuvanju stabilnosti 

postojećih objekata  

 Koncept zacjevljenja i drenažni sistem 

 Razrada usvojenih tehničkih rješenja, situaciono, podužnim i poprečnim presjecima sa 

projektovanim detaljima drenaža, revizionih šahtova, potporne konstrukcije 

 Detaljna specifikacija sa opisima pojedinih radova sa ukupnom vrijednošću prikazanom u 

predmjeru i predračunu radova. 

Cilj provođenja istraživanja i izrade elaborata sa Glavnim projektom je bio da se utvrdi tačan 

uzrok i mehanizam formiranog klizišta, te da se na osnovu toga definišu i tehnički razradi 

optimalan način sanacije terena. 

 

2. Osnovni podatci o potpornoj konstrukciji za sprečavanje pojave nestabilnosti terena sa 

saobraćajnicom 

Za preuzimanje sila od potiska zemlje projektovana je potporna konstrukcija od tzv. kamene 

grede u dužini od 32 m, iznad revizionog okna RO1, sa ciljem izbora optimalnog rješenja koji 

svojom tehnologijom izvođenja ne narušava postojeću labilnu ravnotežu okolnog terena i sa 

pripadajućom infrastrukturom. Kamena greda ima za cilj da svojom težinom spriječi dalja 

pomjeranja klizišta i predstavlja gravitacionu potpornu konstrukciju koja je ukopana minimalno 

50,0 cm u tvorevine geološkog substrata. Kamena greda presjeca kliznu ravan i štiti objekte i tlo 

od eventualnih mogućih budućih pomjeranja klizišta. 

 

3. Tehnologija izvođenja sanacije klizišta 

Faze izvođenja radova na sanaciji su slijedeće: 

 Geodetsko iskolčavanje potporne konstrukcije (osovina kamene grede) i drenažnog sistema 

 Izrada konstrukcije revizionih šahtova RO1, RO2 i RO3 je od betonskih fabrikovanih okruglih 
elemenata prečnika Ø 1000 mm na podložnom betonu debljine d=20 cm. 

 Izrada drenaže i drenažne ispune glavnog drena GD1, sa pripadajućim revizionim šahtovima 
RO1, RO2 i RO3, a prema detaljima iz nacrta. 

 Izrada drenaže i drenažne ispune sekundarnog drena S1, sa upajanjem u revizioni šaht RO1. 

 Izrada drenaže i drenažne ispune sekundarnog drena S2, sa upajanjem u revizioni šaht RO1. 

 Izrada drenaže i drenažne ispune sekundarnog drena S3, sa upajanjem u revizioni šaht RO2. 

 Izrada drenaže i drenažne ispune sekundarnog drena S4, sa upajanjem u revizioni šaht RO2. 

 Izrada drenaže i drenažne ispune sekundarnog drena S5, sa upajanjem u revizioni šaht RO3. 

 Izrada drenaže i drenažne ispune sekundarnog drena S6, sa upajanjem u revizioni šaht RO3. 

 Zatrpavanje ostatka dijela iskopa izvršiti nakon izvođenja drenažnog sistema (šahtova i 
drenažnih cijevi) 

 Profilisanje i oblikovanje postojećeg otvorenog kanala. 

 Izrada potporne konstrukcije u vidu kamene grede. 



Beton koji se ugrađuje je MB30. Transpotr betona vršiti mikserima, a ugradnju vršiti    mašinski, 

betonskom pumpom. Ugradnju betona vršiti u slojevima sa kontinuiranim vibriranjem svakog 

pojedinačnog sloja. Poslije ugradnje obavezno njegovati beton, redovnim polijevanjem vodom i 

zaštitom od direktnog djelovanja sunca. 

Kvalitet betona kontrolisati uzimanjem i ispitivanjem uzoraka uzetih na licu mjesta i u betonari. 

Prilikom izvođenja betonskih radova voditi računa da zaštitni slojevi armature budu pravilno 

formirani u veličini a=2,0 cm, kako bi se zaštitili od korozije armature pa naknadno i betona. 

 

4. Tehnologija  izvođenja drenažnog sistema i drenaža 

Zbog pojave podzemnih i infiltriranih površinskih voda sa nestabilne padine terena iznad i ispod 

postojećih objekata, u prvoj fazi sanacije terena predviđena je izrada drenaže. Sistem dubokih 

drenaža čine 1 (jedan) glavni dren, glavni dren GD1, sa pripadajućim sekundarnim drenažama 

S1 do S6, između revizionih šahtova RO1 do RO3 od drenažnih cijevi Ø300 mm (glavni dren) i 

drenažnih cijevi Ø200 mm (sekundarni dren). Cirkulacija vode je usmjerena prema šahtu RO3 

koja se kroz cijevi ispušta u postojeći kanal. 

Drenažni sistem čine: 

 Glavni dren od SN8-PEHD korugovanih drenažnih cijevi Ø300 mm u dužini od 113,00 m 

 Sekundarni dren od SN8-PEHD korugovanih drenažnih cijevi Ø200 mm u dužini od 190,00 m 

 Revizioni šahtovi RO1 do RO3 glavne drenaže od montažnih armirano betonskih elemenata 

Ø1000 mm, sa završnim poklopcem od armiranog betona. 

 Geotekstil 200 g/m2 po obimu cijevi i vertikalnoj površini tijela prvog filterskog sloja 

 Prvi filterski sloj visine 1,2 m, granulometrijskog sastava 8/16 mm 

 Završni sloj zasipa izvoditi do materijala iz iskopa odnosno gline 

 Završno uređenje terena ukupne površine od 2.100 m2  

 Cijev glavnog drenažnog sistema se upaja u otvoreni kanal koji prati prirodni nagib terena. 

 

5. Posebne mjere osiguranja kvaliteta pri izradi   

Ovim prikazom projektant propisuje posebne mjere osiguranja kvaliteta izvođenja, a koji ne 

spadaju u standarde tehničke mjere propisane odgovarajućom regulativom. 

-Stručni nadzor 

Obaveza investitora je da vrši stručni nadzor i kontrolu nad građenjem. 

-Program osiguranja kvaliteta 

Obaveza izvođača radova je da svojim programom osigura da kvalitet izvođenja bude zasnovan 

na zakonom propisanom dokazivanju kvaliteta materijala, građevinskih proizvoda, opreme i 

izvedenih građevinskih radova (atesti). 

 



-Redoslijed izvođenja radova 

Izvođač radova treba predložiti dinamički plan odvijanja radova na sanaciji klizišta i isti usaglasiti 

sa investitorom. 

-Povremeni projektantski nadzor 

Obzirom na negativna iskustva pri sanaciji ovakvih oštećenja i slijeganja potrebno je da 

investitor obezbjedi povremen projektantski nadzor. 

Ostale napomene 

Izvođač radova treba sa nadležnim lokalnim institucijama ustanoviti: 

 Lokaciju za odlaganje lošeg zemljanog materijala 

 Pozajmište materijala za izvođenje sanacije klizišta 

 Da riješi odvijanje saobraćaja na predmetnom dijelu lokalnog puta u toku izvođenja radova. 

 

6. Tehnički uslovi izvođenja radova 

Izvođač radova mora voditi računa da prilikom realizacije projekta sanacije postoji kontrolisana  

odvodnja površinskih voda. Iskop jame za temelje revizionih šahtova vršiti mašinski, sa 

osiguranjem kosina sa odgovarajućim podgradama. Preporučuje se sve četiri strane dotjerati na 

tlocrtne mjere ručno uz odgovarajuće razupiranje. Betoniranje vršiti u oplati kako bi zadovoljili 

projektovane dimenzije i geometriju. 

Potrebno je vizuelno osmatranje iskopa od strane rukovodioca gradilišta da bi se spriječilo 

eventualno ozljeđivanje radnika. 

 

7. Posebni tehnički uslovi 

-Opšte odredbe 

Prema uvjetima predmjera i predračuna radova – troškovnika izvođač radova daje jedinične 

cijene svih radova, a one obuhvataju: 

 Organizaciju gradilišta i sve potrebne pripreme i završne radove, koji osiguravaju u cjelini 

kvalitetnu izvedbu, 

 Sve potrebne troškove za izvršenje samih radova i to za: 

rad, materijal, alat, skele, režiju, troškove montaže, troškove HTZ, troškove transporta, 

izdatke za doprinose kao i sve druge izdatke po važećim propisima. 

Svi radovi moraju biti potpuno gotovi kako je predviđeno po ugovoru i projektu i izvedeni 

pravilno po tehničkim propisima i standardima, sa kvalitetnim materijalom i kvalitetnom 

radnom snagom. 

Materijali koji ne odgovaraju tehničkim uslovima, propisima i standardima, ne smiju se ugraditi, 

a izvođač je dužan da ih otkloni bez troškova naknade. 



Ukoliko projekat nije potpun, izvođač radova je obavezan da blagovremeno traži dopunu istog 

kao i sva potrebna tumačenja. 

Izvođač radova je dužan sve mjere u projektu kontrolisati na licu mjesta. Obračun izvršenih 

radova izvršit će se prema ugovornoj dokumentaciji, a na osnovu mijera unijetih u građevinsku 

knjigu i potvrđenih od strane nadzornog organa. Ukoliko izvođač bez saglasnosti investitora 

prilikom izvođenja radova odstupi od dimenzija predviđenih projektom, sve posljedice u vezi s 

ovim padaju na teret izvođača. 

-Betonski radovi 

Betonske radove izvesti prema Pravilniku o tehničkim mjerama i uslovima za beton i armirani 

beton i ostalih važećih tehničkih propisa i standarda. 

Cement mora biti svjež, bez grudvi i da odgovara propisima važećeg standarda za cement. 

Šljunak i pijesak treba da su čisti od blata i primjese organskih tvari. Spravljanje betona se 

uglavnom vrši mašinskim putem. 

Ugrađivanje betona se vrši mašinskim putem. Nabijanje se vrši u slojevima pomoću vibratora i 

pervibratora. Pri betoniranju u dubinu, beton spuštati pomoću lijevka ili na drugi način koji ne 

dopušta segregaciju. Betonske površine na koje se nastavlja betoniranje, moraju se ohrapaviti i 

brižljivo očistiti, pokvasiti i oprati čistom vodom. Dijelovi koji su od mraza oštećeni moraju se 

odstraniti. 

Za vrijeme vrućine beton treba zaštiti i kvasiti više puta dnevno, što zavisi o dnevnoj 

temperaturi. Za vrijeme hladnoće beton treba zaštititi od smrzavanja. Zaštita betona ne plaća se 

posebno, ukoliko nije posebno naređen rad po niskim temperaturama. 

-Razni građevinski radovi 

U ove radove spadaju svi građevinski nepredviđeni radovi koji se mogu pojaviti u toku građenja. 

Svi radovi moraju se izvesti shodno  propisima i važećim tehničkim uslovima, prema vrsti 

radova. 

 

8. Prikaz tehničkih mjera zaštite na radu 

Ove mjere sadrže svu opremu i zahvate koji se po zakonu o zaštiti na radu imaju provesti za ovu 

vrstu radova. Oprema gradilišta, osiguranje pojedinih uređaja, opreme i strojeva na njemu te 

radnika, mora u cijelosti odgovarati HTZ propisima. 

Za provedbu ovih mjera nadležna je i odgovorna uprava gradilišta. Provjeru provedbe ovih 

zaštitnih mjera provodi šef gradilišta, nadzorni organ, te ovlaštena osoba nadležnog                           

organa lokalne zajednice. 

Posebnu pozornost u primjeni pravila zaštite na radu treba obratiti kod slijedećih faza izgradnje: 

a) Pripremni radovi 

 Organizacija i uređenje gradilišta 



 Organizacija skladišnog prostora 

 Organizacija transporta ljudi, materijala i alata 

 Organizacija i pružanje neposredne prve pomoći za slučaj povrede na radu 

b) Građevinski radovi 

 Prije izvođenja radova obavijestiti nadležni organ inspekcije rada 

 Kod izvođenja obratiti pažnju na ispravnost sredstava za rad 

 Obratiti pažnju na ispravnost i pravilan rad način upotrebe ličnih zaštitnih 

sredstava (šljem radno odijelo, zaštitne rukavice i cipele ) 

 

9. Prikaz mjere zaštite od požara 

Za vrijeme izvedbe sanacije klizišta potrebno je provesti potrebne mjere sa lako zapaljivim 

materijalima, koji mogu izazvati požar (drvena građa i slično ). 

Takve materijale potrebno je držati dalje od izvora toplote. 

Električne instalacije, uređaji i oprema moraju svojom izradom i izvedbom zadovoljiti važeće 

tehničke propise. 

Na svim mjestima na gradilištu, gdje postoji opasnost od požara, potrebno je provesti zaštitne 

mjere prema Zakonu o zaštiti od požara. Zapaljive tekućine (benzin, nafta, razna ulja i slično) 

potrebno je čuvati u posebnim skladištima osiguranim od požara prema važećim propisima. 

Za provedbu ovih mjera nadležna je uprava gradilišta, nadzorni organ i ovlašteni organ Grada 

Gradačac. 

